
Монгол Улсын Их Хурлын 2017 оны хаврын ээлжит чуулганы 
Төрийн байгуулалтын байнгын хорооны 5 дугаар сарын 16-ны өдөр 
/Мягмар гараг/-ийн хуралдааны гар тэмдэглэл

Төрийн байгуулалтын байнгын хорооны дарга Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 26 минутад Төрийн ордны  “В” танхимд эхлэв. 

Чөлөөтэй: Ж.Батзандан, Ж.Мөнхбат, О.Содбилэг, Д.Сумъяабазар, Б.Ундармаа, Ж.Эрдэнэбат;

Эмнэлгийн чөлөөтэй: Д.Эрдэнэбат;

Тасалсан: О.Баасанхүү, Б.Наранхүү.
Нэг. Монгол Улсын Их Хурлын Тамгын газрын 2016 оны үйл ажиллагааны тайланг хэлэлцэх 

Хэлэлцэж буй асуудалтай холбогдуулан Улсын Их Хурлын Тамгын газрын Ерөнхий нарийн бичгийн дарга Ц.Цолмон, мөн газрын Хууль, эрх зүйн асуудал хариуцсан нарийн бичгийн дарга Д.Амгалан, Захиргаа, аж ахуйн асуудал хариуцсан нарийн бичгийн дарга П.Цэрэн, Хуралдаан зохион байгуулах хэлтсийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, Мэдээллийн технологийн хэлтсийн дарга Ц.Борхүү, Хэвлэл, мэдээлэл, олон нийттэй харилцах хэлтсийн дарга С.Батбаатар, Дотоод аудитын албаны дарга Я.Баттогтох, Захиргаа, санхүү үйлчилгээний хэлтсийн даргын үүргийг түр орлон гүйцэтгэгч С.Тэрбиш нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт О.Нарантуяа, Б.Төгсцэнгэл нар байлцав. 
Улсын Их Хурлын Тамгын газрын 2016 оны үйл ажиллагааны тайланг Улсын Их Хурлын Тамгын газрын Ерөнхий нарийн бичгийн дарга Ц.Цолмон танилцуулав.

Танилцуулгатай холбогдуулан Улсын Их Хурлын гишүүн Д.Тогтохсүрэн, Б.Батзориг, Н.Энхболд нарын тавьсан асуултад Улсын Их Хурлын Тамгын газрын Ерөнхий нарийн бичгийн дарга Ц.Цолмон хариулж, тайлбар хийв. 

Улсын Их Хурлын гишүүн Н.Цэрэнбат үг хэлэв.

Н.Энхболд: - Улсын Их Хурлын Тамгын газрын 2016 оны үйл ажиллагааны тайланг хэлэлцсэнтэй холбогдуулан “Чиглэл өгөх тухай” Байнгын хорооны тогтоолын төслийг бүхэлд нь батлах санал хураалт явуулъя. 

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар Байнгын хорооны тогтоол батлагдлаа.

Уг асуудлыг 15 цаг 18 минутад хэлэлцэж дуусав.

Хоёр. Ард нийтийн санал асуулгын тухай хуульд өөрчлөлт оруулах тухай хуулийн төсөл /төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Засгийн газрын Хэрэг эрхлэх газрын Хууль, эрх зүйн газрын дарга П.Ариунболд, Сангийн яамны Төсвийн зарлагын хэлтсийн дарга О.Хуягцогт нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт О.Нарантуяа, Б.Төгсцэнгэл нар байлцав. 

Хууль санаачлагчийн илтгэлийг Байгаль орчин, аялал жуулчлалын сайд Д.Оюунхорол танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Тогтохсүрэнгийн тавьсан асуултад Төрийн байгуулалтын байнгын хорооны дарга Н.Энхболд, Сангийн яамны Төсвийн зарлагын хэлтсийн дарга О.Хуягцогт нар хариулж, тайлбар хийв.

Н.Энхболд: - Ард нийтийн санал асуулгын тухай хуульд өөрчлөлт оруулах тухай хуулийн төслийн үзэл баримтлалыг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:                         10

Татгалзсан:                             0

Бүгд:                                      10

100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Батзориг Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 26 минутад хэлэлцэж дуусав.

Гурав. “Ажлын дэд хэсэг байгуулах тухай” Байнгын хорооны тогтоолын төсөл  

Хуралдаанд Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Б.Батдэлгэр, референт О.Нарантуяа, Б.Төгсцэнгэл нар байлцав. 

Төрийн байгуулалтын байнгын хорооны дарга Н.Энхболд Төрийн албаны тухай /шинэчилсэн найруулга/ хуулийн төсөл болон Төрийн албаны тухай хуульд нэмэлт, өөрчлөлт оруулах тухай хуулийн төслүүдийг нэгтгэн Байнгын хорооны болон нэгдсэн хуралдааны хэлэлцүүлэгт бэлтгэхэд мэргэжил, арга зүйн туслалцаа үзүүлэх үүрэг бүхий  “Ажлын дэд хэсэг байгуулах тухай” Байнгын хорооны тогтоолын төслийг танилцуулав.

Н.Энхболд: - “Ажлын дэд хэсэг байгуулах тухай” Байнгын хорооны тогтоолын төслийг бүхэлд нь батлах санал хураалт явуулъя. 

Зөвшөөрсөн:                           9

Татгалзсан:                             1

Бүгд:                                      10

90.0 хувийн саналаар Байнгын хорооны тогтоол батлагдлаа.

Хуралдаан 1 цаг 05 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 15 цаг 31 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН


ХОРООНЫ ДАРГА                                                                  Н.ЭНХБОЛД

Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ                                                                              Д.УЯНГА
УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 
2017 ОНЫ 5 ДУГААР САРЫН 16-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхболд: - 2017 оны 5 сарын 16-ны өдрийн хуралдаан нээснийг мэдэгдье. 1, 2 гишүүн одоо ороод ирнэ. Бүртгэлдээ ороод байж байгаа. Байнгын хорооны хуралдаанаар хэлэлцэх асуудлуудыг танилцуулъя. 

Хуулийн дагуу манай Байнгын хороо харьяа байгууллага, түүний дотор Монгол Улсын Их Хурлын Тамгын газрын үйл ажиллагаа тайланг сонсож байх журамтай. 2016 оны Тамгын газрын тайланг сонсох ажил байна. Ажлын дэд хэсэг байгуулах тухай Байнгын хорооны тогтоол гаргах ёстой. Энэ Төрийн албаны хууль дээр ажиллах дэд хэсгийн бүрэлдэхүүний талаар. 

Бусад гэж асуудал төлөвлөгдсөн байсан нь бусад асуудлын хүрээнд Засгийн газраас яаралтай нэн яаралтай хэлэлцэх дэгийн зохицуулалтын дагуу Ард нийтийн санал асуулгын тухай хуульд өөрчлөлт оруулах хуулийн төслийг өргөн мэдүүлсэн байгаа. Энэ нь нөгөө хэрэв ард нийтийн санал асуулга явахаар бол түүний тухай 65 хоногийн өмнө зарлаж товийг нь зарласан байх тухай зохицуулалтыг өнөөдөр явж байгаа үйл явцтайгаа уялдуулаад 21 болгож өөрчлөх тухай ийм асуудал байгаа. 

Зүгээр яг одоогоор бид нар эцэслээд санал асуулга тухай явуулах тухай асуудал маань эцэслэж шийдэгдээгүй байна. Гэхдээ энэ явц байж байгаад хэрэв болохоор хэмжээнд очвол бас ядаж Байнгын хороогоороо энэ хууль хэлэлцэгдээд нэг шат давсан байж байх нь зүйтэй болов уу гэж бодож энэ асуудлыг оруулсан юм. Их Хурлын даргатай бас санал солилцсон. 

Хэлэлцэх асуудлуудтай холбогдуулаад санал хэлэх гишүүн байна уу? Байхгүй бол хэлэлцэх асуудлаа баталъя. 

Улсын Их Хурлын Тамгын газрын 2016 оны үйл ажиллагааны тайлан Тамгын газрын Ерөнхий нарийн бичгийн дарга Ц.Цолмон танилцуулна. Ц.Цолмон даргын микрофоныг өгье. Ажлын хэсэгт Байнгын хорооны хуралдаанд оролцож байгаа хүмүүс Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан байна, Тамгын газрын Захиргаа аж ахуйн асуудал хариуцсан нарийн бичгийн дарга П.Цэрэн байна, Дотоод аудитын албаны дарга бөгөөд дотоод аудитор Я.Баттогтох байна, Тамгын газрын Хууль, эрх зүйн хэлтсийн дарга Э.Түвшинжаргал байна, Хуралдаан зохион байгуулах хэлтсийн дарга Н.Цогтсайхан байна, Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт дарга байна, Гадаад харилцааны хэлтсийн дарга Ш.Нарантуяа, Ш.Нарантуяа дарга хаачсан бэ? 

Ц.Цолмон: - Ш.Нарантуяа дарга нэг чөлөө гачигдал гарсан гэсэн. 

Н.Энхболд: - Захиргаа, санхүү үйлчилгээний хэлтсийн даргын үүргийг түр орлон гүйцэтгэгч С.Тэрбиш байна, Мэдээллийн технологийн хэлтсийн дарга Ц.Борхүү, Хэвлэл, мэдээлэл, олон нийттэй харилцах хэлтсийн дарга С.Батбаатар нар ийм хүмүүс оролцож байгаа. 

Ц.Цолмон даргыг урья. Микрофоныг өгөөрэй.

Ц.Цолмон: - Та бүхэнд энэ өдрийн мэндийг хүргэе. Улсын Их Хурлын Тамгын газрын 2016 оны үйл ажиллагааны тайлангийн товч танилцуулгыг та бүхэнд танилцуулъя. Энэ тэр юу дээр гарахгүй байгаа юм уу? 

Нийт дэлгэрэнгүй тайланг та бүхэнд хүргүүлсэн. Нийтдээ 28 хуудас материалыг хүргүүлсэн. 10 минутад багтаагаад би их маш товчхон ерөнхий гол агуулгуудыг ярья гэж бодож байна. Тайлан маань үндсэндээ 9 бүрэлдэхүүн хэсэгтэй. 

1-т нь Улсын Их Хурлын хууль тогтоох үйл ажиллагаанд үзүүлсэн мэргэжил арга зүйн зөвлөгөөний талаар ярина. 2-т Улсын Их Хурлын хянан шалгах бүрэн эрхээ хэрэгжүүлэхэд үзүүлсэн мэргэжил арга зүйн зөвлөгөөний талаар, 3-т судалгаа, мэдээлэл, лавлагаагаар хангах ажил үйлчилгээний талаар, 4-т нь худалдааны хэвийн ажиллагааг ажил үйлчилгээний талаар, 5-т нь Улсын Их Хурлын үйл ажиллагааг сурталчлах олон нийттэй харилцах үйл ажиллагаанд үзүүлсэн туслалцааны талаар, 6.Улсын Их Хурлын гадаад харилцаа, хамтын ажиллагааг хөгжүүлсэн арга хэмжээний талаар, 7.Санхүүгийн үйлчилгээ, дотоод аудит, техник технологийн үйлчилгээний талаар, 8.Тамгын газрын хүний нөөцийн талаар, 9.2016 оны үйл ажиллагааны товч дүгнэлтийг та бүхэнд танилцуулна. 

1.Улсын Их Хурлын хууль тогтоох үйл ажиллагаанд мэргэжил арга зүйн зөвлөгөө өгөх ажлын хүрээнд 1-т нийт чуулганы бэлтгэл ажил хангаж ажилласан. Нийтдээ чуулганы нэгдсэн хуралдааныг 70, Байнгын хороодын хуралдаан 251, дэд хороодын хуралдаан 11 удаа зохион байгуулсан байна. Үүгээр 2016 онд. Хэлэлцүүлсэн нийт 1102 хууль, 156 ширхэг Улсын Их Хурлын тогтоолын төсөл байна.

Үүнээс батлагдсан хууль нь 287, Улсын Их Хурлын тогтоол бол нийтдээ 125 гэсэн ийм тоо мэдээг та бүхэнд танилцуулж байна. 2016 он бол нөгөө сонгуулийн жил давхардаад нэг их хурал нөгөө Их Хурлын солигдсон ийм ажил байсан учраас бас их онцлогтой ийм дүнгүүд бол гарч харагддаг юм байна лээ. 

2-т Улсын Их Хурлын хууль тогтоолын төслийн хүрээнд хэлэлцэх эсэх асуудлаар хуулийн төслийг хэлэлцэх эсэх талаар нийтдээ бид 155 ширхэг санал, дүгнэлтийг бэлдсэн байна. Анхны хэлэлцүүлэгт бэлтгэсэн талаар 212 санал, дүгнэлтийг бэлтгэсэн байна. 

Зарчмын зөрүүтэй саналын томьёолол нийтдээ 2878 ширхэг зарчмын зөрүүтэй саналын томьёолол бэлдсэн. Эцсийн хэлэлцүүлэг хуулийн төслийг эцсийн хэлэлцүүлэг бэлдсэн танилцуулга бол 67 ширхэг, эцсийн хэлэлцүүлэгт зарчмын зөрүүтэй саналын томьёолол нийт 735 ширхгийг бэлдэж мэргэжил арга зүйн хувьд бол Улсын Их Хурлын гишүүд холбогдох Байнгын хороодод туслалцаа үзүүлж ажилласан байна. 

Дараагийн хуудас, эрх зүйн туслалцааны хувьд бол гишүүдэд хууль тогтоолын төсөл боловсруулах үзэл баримтлал танилцуулга боловсруулахад нийтдээ 35 удаагийн туслалцаа үзүүлсэн байна. Хууль тогтоолын Улсын Их Хурлын шийдвэрийн төслийн бүрдэл хянасан тоо бол 168 ширхэг байна. Хууль тогтоолын төслийн талаар нийтдээ 27 зөвлөмж гаргасан бол, итгэмжлэгдсэн төлөөлөгчийн тайлбарын төсөл энэ Цэцэд манай Улсын Их Хурлыг төлөөлөөд тайлбар гаргаж байгаа энд нийтдээ 16 ширхэг тайлбарын төслийг бид нар боловсруулж хэлэлцүүлсэн байна.

Улсын Их Хурлаас баталсан хууль тогтоомжийн олон нийтэд сурталчлах чиглэлээр бол Байнгын хороодоос нээлттэй сонсголын нэг удаа, хэлэлцүүлгийг 32 удаа, хурал зөвлөгөөнийг нийтдээ 12 удаа, сургалт семинарыг 6 удаа, уулзалт ярилцлагыг нийт 102 удаа зохион байгуулсан ийм тоо гарч байна. 

Хууль тогтоомжийн танилцуулгыг нийтдээ албан хэрэгцээнд зориулан 300 ном, cd, иргэдэд зориулан 2900 ном, 2980 cd-ийг бид нар хэвлэж нийт иргэдэд бол тарааж ажилсан.

2-т Улсын Их Хурлын хянан шалгах бүрэн эрхээ хэрэгжүүлэхэд мэргэжил арга зүйн зөвлөгөө өгөх ажлын хүрээнд нийтдээ хянан шалгах үүрэг бүхий нийт 2016 онд 25 ажлын хэсэг байгуулагдсан байна. Энэ бол давхардсан тоогоор нийтдээ 14 яам, 49 агентлагийн үйл ажиллагаанд хяналт шалгалт хийсэн байна. 

Нийт давхардсан тоогоор бас мөн нийтдээ 55 хууль тогтоомжийн хэрэгжилтэд хяналт шалгалт хийсэн ийм дүн гарсан байна. 

Монгол Улсын Их Хурлын гишүүний асуулгын хувьд Улсын Их Хурлын 40 гишүүн асуулга тавьсан байна. Давхардсан тоогоор энэ нь 91 асуудлаар асуулга тавьсан. Үүнээс бол 30 удаа асуулга тавьсны Улсын Их Хурлаар хэлэлцэгдсэн нийт асуулгын тоо бол 8 ширхэг гарсан байна. Нийтдээ 8 ширхэг асуулгыг бол Улсын Их Хурлын Тамгын газраас зохион байгуулж чуулганы хуралдаанаар хэлэлцүүлсэн байна. 

Монгол Улсын Ерөнхий сайдын мэдээллийн хувь бол бас жилийн турш 8 удаа Ерөнхий сайд Улсын Их Хурлын нэгдсэн чуулганд мэдээлэл хийсэн. Энд Улсын Их Хурлын 30 гишүүн нийт 87 асуулт асууж, хариулт авсан гэсэн ийм дүн бид нарт бол байна.

Төсвийн хяналт шинжилгээ, үнэлгээ хийх мэдээллээр хангах ажлын хүрээнд бол Нэгдсэн төсвийн 2017 оны төсвийн хүрээний мэдэгдэл, 2016-2019 оны Төсвийн төсөөллийн тухай хуулийн төсөл, Монгол Улсын 2017 оны төсвийн тухай хуулийн төсөл, Монгол Улсын 2016 оны төсвийн тодотголын төсөл, 2015 оны нэгдсэн төсвийн гүйцэтгэл, Эдийн засаг, нийгмийг 2017 онд хөгжүүлэх үндсэн чиглэлийн төсөл, Төрөөс мөнгөний бодлогын талаар 2017 онд баримтлах үндсэн чиглэлийн төсөл дээр дүн шинжилгээ хийж санал, дүгнэлт гаргаад холбогдох мэдээллийг хариуцсан Байнгын хороод, дэд хороонд нь бол хүргүүлэх арга хэмжээ авч ажилласан байна. 

Тогтмол мэдээ мэдээллийн хувьд нэгдсэн төсвийн сар бүрийн гүйцэтгэлийг бол 12 удаа, макро эдийн засгийн улирлын тоймыг 4 удаа, улсын төсвийн хөрөнгөөр санхүүжих хөрөнгө оруулалт, төсөл арга хэмжээ барилга, байгууламжийн сар бүрийн гүйцэтгэл 12 гэсэн ийм тоотой санал, дүгнэлт мэдээллийг бол гаргаж ажилласан байна. 

3-т нь судалгаа, мэдээлэл, лавлагаагаар Улсын Их Хурал, Улсын Их Хурлын гишүүд, Байнгын хороодыг дараахь хэлбэрээр хангаж ажилласан байна. Судалгааны хувьд бол төвлөрсөн судалгаан төлөвлөсөн судалгаа 40, нийтдээ үүнээс гүйцэтгэсэн судалгаа бол 45 ширхэг ийм судалгааны ажлыг хийж гүйцэтгэсэн байна.

Улсын Их Хурлын гишүүд болон олон нийтийг мэдээллээр хангах ажлын хүрээнд судалгааны эмхэтгэл 22, 23 дугаар бодитыг хэвлүүлсэн байна. Судалгааны мэдээллийн сангийн лавлагааг бол 2 удаа гаргасан, шинэчилсэн. Улсын Их Хурлын гишүүдийн гарын авлага Монгол Улсын Их Хурлын түүхэн товчоо 2012-2016 оныг хамарсан мөн Монгол Улсын Үндсэн хууль 25 жил эрдэм шинжилгээний хурлын эмхэтгэлийг хэвлүүлэх ийм ажлыг бол хийж гүйцэтгэсэн байна. 

Хуралдааны хэвийн үйл ажиллагааг хангах ажлын хүрээнд нийт тэмдэглэлийн хуудасны тоогоор авч үзэх юм бол Улсын Их Хурлын нэгдсэн хуралдааны тэмдэглэл нийтдээ 6820 хуудас материалыг бол бид нар хэлбэржүүлэн бэлэн болгосон бол Байнгын хорооны хуралдааны 7158 хуудас материал, дэд хороодын 301 ширхэг ийм хуудас хуралдааны протоколыг бэлэн болгож хэлбэржүүлж ажилласан байна.

Улсын Их Хурлын гишүүдэд хуралдааны тов, шаардлагатай мэдээллийг Мобикомын тусгай дугаараас нийтдээ 560 удаа цахим шуудан илгээж хуралдаан зохион байгуулах ажил зохион байгуулж ажилласан. 

5-т Улсын Их Хурлын үйл ажиллагааг сурталчлах олон нийттэй харилцах үйл ажиллагааны хүрээнд 2016 онд нийтдээ хэвлэлийн бага хурал 41 удаа, 57 нэвтрүүлэг, 515 видео мэдээ материалыг бол бэлдсэн. Мэдээллийг parliament.mn, open.parliament.mn дотоод сүлжээний intranet.parliament.mn хаягаар тогтмол тавьж парламентын үйл ажиллагааг иргэдэд бусад этгээдэд сурталчлах ийм үйл ажиллагаа хийсэн байна. 

Бэлтгэж буй нэвтрүүлгийн хувьд Улсын Их Хурал энэ долоо хоногт тоймыг нь тус бүр нь 28 минутын нийт 30 дугаарыг бэлтгэж гаргасан байна. Улсын Их Хурлын гишүүнтэй ярилцах тус бүрийн бас 28 минутын 15 дугаарыг бэлтгэжээ. 

Хуулийн толь нэвтрүүлэг тус бүр 28 минутын 8 дугаарыг бэлтгэсэн бол Улсын Их Хурлын даргын томилолт тусгай арга хэмжээний нэвтрүүлэг тус бүр 25 минутын 4 дугаарыг бол бэлтгэж гаргасан байна. Шинээр I report буюу иргэдийн санал авах буланг parliament.mn цахим хуудас дээр нээж ажиллуулсан байна.

Олон нийтийн сүлжээгээр Улсын Их Хурлын үйл ажиллагааг сурталчилсан байдал бол нийтдээ 4992 мэдээ мэдээллийг parliament.mn олон нийтийн вэб парламентын вэб хуудас дээр тавьсан. Twitter, Facebook гээд сүлжээгээр нийт мэдээ мэдээллийг тавьж байгаа. Нийтдээ энэ хэрэглэгчдийн тоо бол 19485, өдөр тутмын мэдээлэл авагчид 23300 гэсэн ийм тоо гарч байгаа. Энэ бол цэвэр Улсын Их Хурлын үйл ажиллагааг иргэдэд сурталчлахад чиглэсэн ийм ажиллагаа байгаа. 

Дараа нь бол Төрийн мэдээлэл эмхэтгэлийн хувьд бол нийт жилийн турш 48 дугаар гарсан байна. Үүнээс 5479 ширхгийг үнэ төлбөргүй холбогдох байгууллагад тараасан. 1100 ширхгийг захиалагчдад хүргүүлсэн байна. Иргэдэд энэ Ордон доторхи танилцуулга нийт жилийн хугацаанд 345 удаагийн танилцах аяллыг зохион байгуулсан. Үүнд бол нийт 8569 иргэн Төрийн ордон, Улсын Их Хурлын үйл ажиллагаатай танилцсан гэсэн ийм мэдээг бол гаргажээ.

6.Улсын Их Хурлын гадаад харилцаа, хамтын ажиллагааг хөгжүүлэх ажлын хүрээнд цэвэр бид нарын зохион байгуулсан арга хэмжээ бол гадаадад 8, дотоодод гаднын зочид төлөөлөгчдийг Улсын Их Хурлын гадаад арга хэмжээний төлөвлөгөөнд заасан хуваарийн дагуу нийт 10-ыг хүлээж авсан байна.

Монголын парламентын бүлгийн шугамаар Улсын Их Хурлын 16 гишүүн гадаад улсад айлчлал хийсэн бол Улсын Их Хурлын даргын захирамжаар Улсын Их Хурлын гишүүд гадаадад 51 арга хэмжээнд оролцсон байна. 

Ази-Европын парламентын түншлэлийн 9 дүгээр уулзалтыг Улаанбаатар хотноо 2016 оны 4 дүгээр сарын 21-23-ны өдөр зохион байгуулсан. Нийтдээ 47 улсын 300 гаруй төлөөлөгчид оролцсон. Төсвийн гүйцэтгэлийн хувьд 2016 онд нийтдээ 1 тэрбум 502.6 сая төгрөгийн төсвийн хэмнэлтийг гаргаж ажилласан байна. Үүнээс урсгал төсөв 1 тэрбум 424.5 сая төгрөгөөр хэмнэгдсэн бол хөрөнгө оруулалтын төсөв 78.1 төгрөгөөр хэмнэгдсэн. Нийтдээ манай Захиргааны аж ахуйн хэлтсээс Улсын Их Хурал, Байнгын хороо бусад намын бүлэг ажлын албаныханд нийтдээ 6493 удаа санхүү аж ахуйн мэргэжил арга зүй техник зохион байгуулалтын туслалцаа үзүүлж ажилласан. 

Дараагийн хуудас, түүний дарааг нь гаргачих. Нийтдээ 6 төсөв бид нар захиран зарцуулж байгаа. Төсвийн хэмнэлтээ л ярья. Хэмнэлтийг ярих юм бол Улсын Их Хурлын гишүүдийн төсөв 716 сая төгрөгөөр хэмнэгдсэн, Байнгын хороодынх 19 сая төгрөгөөр, Улсын Их Хурлын нийтлэг үйл ажиллагаа 484 сая төгрөгөөр Улсын Их Хурал дахь намын бүлгүүд 3 сая, Улсын Их Хурлын Тамгын газар 156 сая, Улсын Их Хурлын даргын ажил нийт 44 сая төгрөгөөр нийт дүнгийн бол 4 тэрбум 424.6 сая төгрөгөөр бид нар төсвийн хэмнэлтийг бол гаргаж ажилласан. 

Дотоод аудитын ажлын хүрээнд Тамгын газрын зохион байгуулалтын бүтцийн нэгжүүдийн 2015 оны үйл ажиллагааны үр дүн дотоод хяналтын үр өгөөжийн байдалд бол аудит хийсэн байна. Санхүүгийн аудит бол Тамгын газрын 2015 оны жилийн эцсийн санхүүгийн тайлан, 2016 оны эхний хагас жилийн санхүүгийн тайлан, манай Улсын Их Хурлын Тамгын газар болон Төрийн байгуулалтын байнгын хороон дээр хэрэгжиж байгаа төслүүдийн 2015 болоод 2016 оны эхний хагас жилийн санхүүгийн тайланг бол аудит хийж баталгаажуулсан байна.

Шилэн дансны хуулийн хэрэгжилтийн талаар шилэн дансны нэгдсэн системд мэдээлэл оруулах хуваарийг шинэчилсэн байна. Цахим хуудаст оруулсан мэдээлэл дотоод хяналтыг 4 удаа, улирал бүр тайланг нэгтгэн гаргаж Сангийн яамд хүргүүлж ажиллаж байна. 

Шилэн дансны тухай хуулийн хэрэгжилт 2016 оны байдлаар нийцлийн аудит хийхэд Улсын Их Хурлын Тамгын газартай холбоотой ямар нэгэн зөрчил дутагдал бол огт илрээгүй. Ер нь бол дүнгийн хувьд бол нэлээн хангалттай нэлээн дээгүүр оноо авсан гэдгийг энд бас дурдаж хэлье. 

Техник, технологийн үйлчилгээ үзүүлэх ажлын хүрээнд Улсын Их Хурлын чуулганы нэгдсэн хуралдаан 70, Байнгын хороо, дэд хороодын хуралдаан 262, Улсын Их Хурал дахь намын бүлгийн хуралдаан 70, сургалт хэлэлцүүлэг 181 удаа, дүрст хурал 2 удаа зохион байгуулж техникийн бүх боломж бололцоогоор нь хангаж бүрэн хангаж ажиллалаа. 

Хуралдааны зөөврийн системийг бол 40 удаа ашигласан бол орчуулгын системийг энэ 2016 онд нийтдээ 5 удаа ашигласан ийм дүнтэй байна. Шинээр сонгогдсон гишүүдэд Улсын Их Хурлын гишүүдийн хуралдаан цахим систем, цахим шуудангийн систем, интернетийн цахим хуудас, хөдөлгөөнт оффисын myparliament систем, дотоод сувгийн ip tv үйлчилгээ зэрэг бүх энэ холбогдох бүртгэл шинэчлэх бүртгэл хаягжуулах үйлчилгээг хийж гишүүдэд бол зохион байгуулалтын дэмжлэг үзүүлж ажилласан. 

Тайлант хугацаанд техник хэрэгслийн засвар нийтдээ 1608 удаа, програмаа хангамжийн засвар үйлчилгээ 1800 удаа хийж гүйцэтгэсэн байна. Одоогийн байдлаар интернетийн үйлчилгээ 76.4 мвт хурдтай бид нар авч байгаа. Интернет холболтыг 900 гаруй төхөөрөмж Улсын Их Хурлын талдаа 900 гаруй төхөөрөмж холбож үйлчилж байна. Ip tv телевизийн холболт. Дотоод сувгийн сүлжээгээр нийтдээ 120 хэрэглэгчид энэ Байнгын хороо, Улсын Их Хурлын чуулганы үйл ажиллагааг шууд дамжуулан хүргэж байгаа. 

Ази-Европын дээд хэмжээний уулзалтын хүрээнд 3 удаагийн хуралдааны техникийн бэлтгэл хангалт, англи, монгол хэлээр цахим хуудас нээж ажиллуулсан. Тусгаарлагдсан тоног дотоод сүлжээ үүсгэх зохион байгуулалтын арга хэмжээ авсан байна. Олшруулах хэвлэх төхөөрөмжийн үйлчилгээг бол хийж ажиллажээ. 

Тамгын газрын хүний нөөцийн хувьд 197 орон тоотой байсныг 19 орон тоогоор цөөрүүлээд зохион байгуулалтын шинж бүтцээр нийтдээ 178 хүний орон тоотой ажиллаж байна. Төрийн албаны ангиллын хувьд бол төрийн захиргааны албан тушаалтан 141, төрийн үйлчилгээний албан тушаалтын 29 үүнээс мэргэжлийн хувьд бол эрх зүйч 66, эдийн засагч 30, бусад мэргэжлийн хүмүүс 74 гэсэн ийм тоо бид нарт бол манай боловсон хүчний хэлтсээс бол гаргасан. Насны хувьд 35 хүртэл насны 52, 36-45 насны 69, 46-50 насны 30, 56 дээш насны 19. Улсад ажилласан байдлаар бол 5 хүртэл жил ажилласан 9 хүн, 6-15 ажил ажилласан 73 хүн, 16-25 ажилласан 51 хүн, 26 дээш жил ажилласан 37. Ерөнхийдөө энэ Тамгын газрын боловсон хүчний бодлого бол харьцангуй маш тогтвортой ийм байдалтай явж ирсэн.

2016 оны сургалтын ерөнхий төлөвлөгөө Тамгын газрын ажилтнууд Улсын Их Хурлын гишүүд, зөвлөхүүдийг сургах чадваржуулах чиглэлээр нийтдээ 2016 онд 25 сэдвээр ажлын байр дахь сургалтыг зохион байгуулж 5 удаа Улсын Их Хурлын гишүүдийн зөвлөх, туслах, бие төлөөлөгчдөд зориулсан сургалтын зохион байгуулсан бол 14 шинэ албан хаагчдад танилцуулга сургалт 54 ажилтан гадаад улсад сургалт семинарт ингэж хамрагдаж ажилласан байна. 

2016 оны тайлант хугацааны үйл ажиллагааг товч дүгнэж үзэх юм бол Улсын Их Хурлын үйл ажиллагааг мэргэжил арга зүй техник зохион байгуулалтын туслалцаа үзүүлэх үүргээ 2016 онд амжилттай хэрэгжүүлж ажилласан байна. 

Н.Энхболд: - Ц.Цолмон даргаа сая ярьсан юмнууд чинь бүгд энэ дотор давтагдсан юм шиг байна үндсэндээ. Тэгэхээр тайлангаа ингээд сонсъё. Баярлалаа. Дэгийн дагуу гишүүд асуулт асууж, үг хэлж болно. Ер нь бол дарга нь танилцуулаад манай Байнгын хороо хэлэлцээд шаардлагатай гэж үзвэл нэгдсэн чуулганаар оруулдаг. Нэгдсэн чуулганаар оруулах шаардлагагүй гэж үзвэл ажлаа эрчимжүүлэх, хууль тогтоомжийн хэрэгжилтийг хангах шаардлагатай гэж үзсэн асуудлаар Тамгын газарт чиглэл өгсөн тийм тогтоол гаргаж болно. Эсхүл хуралдааны тэмдэглэлээр үүргүүд өгч болно. Ийм дэгтэй байгаа. 

Юу ч гэсэн эхлээд үг хэлэх, асуулт асуух гишүүд нэрээ өгье. Тэр самбараа юундаа шилжүүлээрэй. Д.Тогтохсүрэн гишүүн, Б.Батзориг гишүүн, Н.Цэрэнбат гишүүн, миний нэр гарахгүй байх юм. Д.Тогтохсүрэн гишүүн асууя асууна үг хэлнэ хамт явна шүү. 

Д.Тогтохсүрэн: - Баярлалаа. Байнгын хорооны гишүүдийнхээ өдрийн амгаланг айлтгая. Улсын Их Хурлын Тамгын газрын 2016 оны үйл ажиллагааны тайлангийн танилцуулгыг сонслоо. 

Тэгээд Байнгын хороо хэлэлцээд би шийдвэр гарах юм байна гэж ойлгож байна. Тэгээд ер нь  тайлан бол бас цэгцтэй, товч тодорхой танилцуулга бэлдсэн байна. Улсын Их Хурлын Тамгын газар гэвэл би хувийн дүгнэлтээ хэлэхэд бол сайн ажиллаж байгаа гэж ингэж дүгнэж хэлмээр байна. Ялангуяа энэ 2016 оны сонгуулийн үр дүнгээр байгуулагдсан Улсын Их Хурлын ажиллах хэвийн нөхцөлийг хангах, нэгдсэн хуралдаан, Байнгын хорооны хуралдаан, дэд хорооны хуралдаан, ажлын хэсгийн хуралдаан гээд олон хуралдааны хэвийн үйл ажиллаагааг хангахад бол голлох үйл ажиллагааг чиглүүлэн ажиллаж байгаа идэвхтэй сайн ажиллаж байгаа гэдгийг би зориуд хэлмээр байна. 

Энэ дотор 2 зүйлийг дурдаж хэлмээр байгаа. Зөвлөлдөх санал асуулгын тухай хууль гэж гарсан. Энэ хуулийн дагуу сая 4 дүгээр сард зөвлөлдөх санал асуулга улс орон даяар явагдсан. Үүнийг манай Улсын Их Хурлын Тамгын газар аж ахуй зохион байгуулалтын нэг хэсэг асуудлуудыг нь хариуцсан. Энд бол Тамгын газрын ажилтнууд бараг бүгдээрээ дайчлагдан ажилласан. Хагас бүтэн сайн өдөргүй нойр хоолгүй их сайн ажилласан гэж бодож байгаа. Тийм учраас энэ Тамгын газрын Ерөнхий нарийн бичгийн дарга, нарийн бичгийн дарга Д.Амгалан дарга, албадын дарга нар, ялангуяа манай Захиргаа аж ахуйн П.Цэрэн дарга, Дотоод аудитын Б.Эрдэнэбилэгт дарга, Зохион байгуулах албан Н.Цогтсайхан дарга гээд хүмүүс бол бас зохицуулалтаар хангаж их сайн ажилласан гэдгийг би зориуд хэлж байгаа юм.

Би өөрөө бас Төрийн байгуулалтын байнгын хорооноос томилогдсон зохион байгуулалтын ажлыг хариуцаж байсны хувьд бас сайн ажилласан гэдгийг 1 дүгээрт тэмдэглэж хэлье. 

2 дугаарт бидний хууль боловсруулахад эрх зүйн туслалцаа өгч ажиллаж байгаа. Тухайлбал би Төрийн албаны хууль дээр 12 гишүүний хамт нэлээн том хууль дээр олон хоног ажилласан. Ингэхэд бас Улсын Их Хурлын Тамгын газар мэдээлэл технологийн алба, хэвлэл мэдээллийн алба бас энэ хуулийн төсөл дээр хамтарч ажиллаж техникийн туслалцаа үзүүлж ажилласан. Энэ бол бас бидэнд үзүүлсэн том дэмжлэг гэж ингэж бодож байгаа юм.

Тийм учраас 1 дүгээрт бол би Тамгын газрын сайн ажилласан гэдгийг дүгнэж хэлмээр байгаа юм. 

2 дугаарт төсвийн хүрэлцээ хангамж ямар байдаг юм бол гэж бодож байгаа юм. Зүгээр энэ 2016 оны төсвийг харахад гайгүй хэмнэсэн юм харагдаад байгаа юм 1.4, 1.2 орчим тэрбум төгрөг хэмнэсэн харагдаж байна лээ. 

Үүнийгээ буцаагаад өөрсдөө зарах эрх мэдээл байгаа юм уу эсхүл Сангийн яаманд хураалгадаг юм болов уу? Эсхүл өөрсдөө төсвийн ерөнхийлөн захирагчийнхаа хүрээнд зүйл заалтыг нь өөрчлөөд ажилтнуудынхаа нийгмийн асуудлыг шийдвэрлэх, тоног төхөөрөмжийн шинэчлэлийг хийх гээд бусад юмдаа зараад явах тийм бололцоо боломж байдаг юм уу үгүй юу гэж бодож байгаа юм. 

3 дугаарт нь ер нь цаашдаа  энэ Их Хурлын үйл ажиллагааг сурталчлах чиглэл дээр манай Тамгын газрын хэвлэл мэдээллийн алба онцгой анхаарах шаардлагатай байгаа. Манай хэвлэл мэдээллийн ер нь энэ гадна байгаа хэвлэл мэдээллийн байгууллагууд чинь хэлэлцэж байгаа хуулиуд дээр аль болохоор болохгүй гэж байгаа юм уу маргаантай юм уу сөрөг санал хэлж байгаа нөхдийг нь түүж гаргана уу гэхээс биш яг үндсэн хуулийн концепци, процессын талаар бол муу сурталчилж байгаа юм. 

Эрүү хууль Эрүүгийн байцаан шийтгэх хууль гээд явж байна. Үүн дээр сөрөг санал хэлж байгаа болохгүй гэж байгаа эсхүл байгаа юмаа уншаагүй мөртөө худал хэлж байгаа нөхдийн яриа л давамгайлж явагдаад байгаа юм. Энэ долоо хоногийн тойм гээд хагас бүтэн сайн өдөр явах юм. Түүгээр бол ер нь болохгүй юмнууд туух юм байна шүү. 

Тийм учраас ... /минут дуусав/

Н.Энхболд: - Цагийг өгье, 1 минут өгье. 

Д.Тогтохсүрэн: - Тийм учраас Улсын Их Хурлын хэвлэл мэдээллийн албаныхан, Тамгын газрын хэвлэл мэдээллийн албаныхан үүн дээр их анхаарал тавьж хэвлэл мэдээллийн байгууллагатай хамтарч ажиллахдаа хуулийн үндсэн концепци, энэ хууль гарснаараа иргэдэд нийгэмд хүрэх үр нөлөөний талаас нь бас сурталчлах чиглэлд анхаарч байвал зүгээр юм гэж бодож байгаа юм.

Дараагийн дугаарт нь иргэдийн оролцоотой хууль тогтоох үйл ажиллагааг дэмжих нь гээд Швейцарын хөгжлийн агентлагийн төсөл хэрэгждэг юм байна. Энэ төсөл дээр би бас нэг санал хэлэх гээд байгаа. Энэ Засаг захиргаа, нутаг дэвсгэрийн нэгж түүний удирдлагын тухай хуулийг өөрчилнө гээд бид нар бас хэдэн яваад байгаа. Тэгэхээр энэ Швейцарын хөгжлийн агентлагаас хэрэгжүүлж байгаа төслийнхөнтэй хамтраад ядахдаа бид нар дүн шинжилгээ хийе гэж бодоод байгаа юм. 

1993 онд баталсан хууль дээр 1992 онд баталсан хууль дээрээ дүн шинжилгээ хийлгэе гээд байгаа юм. Үүн дээр нь хамтарч ажиллах ийм боломж бий юу гэсэн тодруулга саналыг хамт хэлээд явъя. Баярлалаа.

Н.Энхболд: - Баярлалаа. Ц.Цолмон дарга хариулъя. Хэн хариулах вэ? 1 дүгээрт санхүүтэй холбоотой асуудал байна, 2-т тэр төсөв. Төсөлтэй холбоотой асуудал байна. 

Ц.Цолмон: - Баярлалаа. Д.Тогтохсүрэн гишүүний асуултад хариулъя. 1 дүгээрт төсөвтэй холбоотой 1.4, 1.5 орчим тэрбум төгрөгийн хэмнэлт гарч байгаа. Ер нь манай дээр бол гол үндсэн зарцуулалт бол цалин л байдаг. Хөрөнгө оруулалт бол 2 хэлбэртэй. Нэг нь бол тавилгын хөрөнгө оруулалт, нөгөөх нь тоног төхөөмжийн хөрөнгө оруулалт, тэгээд нийтлэг үйл ажиллагааны зардал гээд манай төсөв бол хангалттай маш тодорхой төсөвтэй. 

Тэгээд нэгдсэн төсвийн хуулиар бол одоо энэ сүүлд батлагдсан хуулиар бол аягүй хэцүү болсон юм байна лээ. Хэчнээн төсвийн хэмнэлт гаргаад ч гэсэн түүнийгээ бол ер нь буцааж авч ажилчдынхаа нийгмийн асуудлыг шийдэх ийм боломж бол хуулиар бол ерөөсөө байхгүй болсон юм байна лээ. Тэгээд үүнийг бол үндсэндээ тэгээд ний нуугүй илэн далангүй шууд хэлэхэд Сангийн яамдаа тэгээд л алддаг. Тэгээд л алдана л гэсэн үг ер нь бол.

Яах вэ орлого олох боломж байна уу гээд би нар бас дотроо зөндөө л ярьдаг юм. Ажилчдынхаа тэр мөнгө төгрөг олоод нийгмийн асуудлыг нь ямар нэгэн байдлаар ядаж ганц хүнийхийг ч гэсэн шийдье гээд орлого олох боломж бололцоо байна уу гээд үздэг. 

Ер нь бол данс нээх орлого олох боломжуудыг нь бүгдийг хаасан. Орлого оллоо ч гэсэн түүнийг нь бүгдийг нь Сангийн яам хураагаад авдаг ийм хууль эрх зүйн тогтолцоотой болсон юм байна лээ. Тэгэхээр одоо манай энэ хүмүүс байж байгаа дараа дараагийн Төсвийн хуулийн асуудал яригдахад бол түүнийг бол бид нар бас хөндөж ярья гэсэн ийм байдалтай байр суурьтай байдаг. 

Ер нь бол бас хэцүү л болсон тэр төсвийн хувьд бол. Хэвлэл мэдээллийн ажилтнуудтай хамтарч ажиллах чиглэлээр Д.Тогтохсүрэн гишүүний саналыг бол бид нар бүрэн дүүрэн хүлээж авъя. Ер нь бол бид нар хамтарч ажиллая. 

Хамгийн бас нэг хэцүү хамтарч ажиллахад бол бас нэг хэцүү асуудал бол энэ байдаг. Ер нь манай энэ дотоод асуудал гэхээсээ илүү олон нийт хэвлэл мэдээллийн байгууллагад ажиллаж байгаа хүмүүсийн маань өөрсдийн мэргэжил боловсрол сэтгүүлчийн ёс зүйн асуудал нь ер нь хийж байна уу, сэтгүүлчдийн тэр холбоо яаж ажиллаж байна вэ гэдэг бол бид нар аль болох хамтраад ажиллая гэсэн ийм байр суурьтай байдаг. 

Ер нь тэгээд мэдээ мэдээлэл түгээхэд энэ хэвлэл мэдээллийн ажилтнууд маань илүү хүмүүсийн анхаарал татах гэсэн эсэргүүцсэн болохгүй байгаа юмыг нь л илүү гаргаж л нэг нийгэмд цацаж л хүмүүсийн сонирхлыг татдаг л нэг ийм хэлбэртэй байгаад байгаа. Би ажилд томилогдсоныхоо дараа энэ Парламентын сэтгүүлчдийн холбоо дарга нь Монгол телевизийн н.Алтангэрэл гэж хүн байгаа. Бүгдтэй нь бол нэг бүрчлэн уулзсан. 

Зовлон бэрхшээлийг нь бол сонссон. Ер нь бол тэгээд хамтраад цаашдаа ер нь бол ажиллахад бол болохгүй зүйл бол байхгүй байх. Ер нь улам тэгээд боловсронгуй болгоод явах ёстой байх. Түүн дээр бол анхаарч ажиллая. 

Төслийн хувьд бол тэр Засаг захиргаа, нутаг дэвсгэрийн нэгжийн хууль дээр ажиллах асуудал дээр бол угаасаа төсөл дээр тодорхой хэмжээний мөнгөн хөрөнгө төсөвлөгдсөн байгаа. Түүн дээр тодорхой ажлууд төлөвлөгдсөн байгаа. Бүсийн хурал семинар хийх, дүн шинжилгээ хийх, сүүлд нь бол тэр гишүүдэд мэдээлэл арга зүйн хувьд бол зөвлөгөө өгөх, гаднын дотнын зөвлөхүүдийг урьж ажиллуулах тэгээд хуулийн төсөл Засаг захиргаа, нутаг дэвсгэрийн нэгжийн хуулийг боловсронгуй болгоход бүрэн  хэмжээний дэмжлэг үзүүлнэ энэ төслийн 4 үндсэн үйл ажиллагааны чиглэлийн нэг чиглэл нь бол бүхэлдээ энэ Засаг захиргаа, нутаг дэвсгэрийн нэгжийн хуулийг шинэчлэхэд чиглэгдэж байгаа юм. 

Тэгэхээр бол үүн дээр бол дэмжлэг үзүүлээд явахад ямар ч асуудал бол гарахгүй байх гэж ойлгож байна. Баярлалаа. 

Н.Энхболд: - Баярлалаа. Б.Батзориг гишүүн.

Б.Батзориг: - Байнгын хорооны гишүүдийн энэ өдрийн мэндийг хүргэе. Ерөнхийдөө бол Д.Тогтохсүрэн гишүүнтэй санал нэг байна. Энэ удаагийн бүрэлдэхүүнтэй Улсын Их Хурал, ялангуяа Монгол Улсын Их Хурлын Тамгын газрын бүрэлдэхүүн бол бас боломжийн ажиллаж байгаа гэж харж байгаа. 

Тэгээд Тамгын газрын гол үндсэн чиг үүрэг нь бол Улсын Их Хурал, Байнгын хороо, дэд хороод тэгээд Улсын Их Хурлын гишүүдийг ажиллах боломжоор хангах ийм л чиг үүрэгтэй гэж ойлгож харж байгаа. Тэгээд боломжийн ажиллаж байгаа гэж хэлэх байна. 

Өмнө нь бас энэ Байнгын хорооны тогтоол гарч байсан юм байна. Тэгээд энэ тогтоолыг ингээд хараад сууж байна. Тэгээд тогтоол дээр бас их аятайхан бас амьдрал ойрхон ажлаа дүгнээд бас зөв чиглэл арга хэмжээний үүргүүд өгч байсан юм байна. 

Тэгээд энэ тогтоолын хэрэгжилт хэр вэ гэдгээс бас асуумаар байна. Ялангуяа Улсын Их Хурал, Улсын Их Хурлын гишүүд Тамгын газрын ажилчдын ажиллах нөхцөлийг сайжруулах тал дээр бас анхаараач гэж байсан байна. 

Тэгэхээр үнэхээр ажиллах нөхцөл хүнд гэдгийг бол бид мэдэж байгаа. Үнэхээр агааржуулалт байхгүй байна өнөөдөр. Тэгээд энэ ажиллах нөхцөлийг сайжруулах тал дээр ямар шинэлэг юм хийв гэдгийг тодруулмаар байна. 

2 дугаарт энэ ажилчдын ажиллах нөхцөлийг сайжруулах, орон сууцаар хангах гээд. Ялангуяа манай энэ Тамгын газарт ажиллаж байгаа шинээр орсон залуучууд тэгээд төрийн албаныхан бол үнэхээр орон сууцны асуудал хүнд. Энэ тогтоол дээр бас тусаж байсан юм байна. Тэгээд орон сууцтай болгох дээрээс нь энэ цалин хөлс урамшууллыг нь нэмэгдүүлэх тал дээр бас энэ удаагийн Тамгын газар ямар санаачилга гаргаж ажилласан бэ гэдгийг бас тодруулмаар байна.

Тэгээд энэ төсөвтэй бас холбогдуулаад нэг хэдэн санаа асуулт байна. Төсөв бол энэ сайхан хэмнэсэн юм шиг харагдаж байна. 1.5 тэрбум төгрөг гээд. Хэмнэнэ гэдэг бол нэг их сайн ажилласных биш. Тэгээг зар гээд заагаад өгсөн батлаад өгсөн юмыг бол зарж чадахгүй байна гэдэг бол бас нэг их сайн юм бол биш. 

Ялангуяа Улсын Их Хурлын гишүүдтэй уулзаж байхад бол тойрогтоо ажиллах мөнгө төгрөг хүрэлцэхгүй байна. Зарим алслагдсан хөдөө орон нутгийнхан бензин шатахуун хүрэхгүй байна гээд байдаг. Гэтэл энэ 1.5 тэрбумаас 716 сая Улсын Их Хурлын гишүүдийн гэж байгаа байхгүй юу. 

Тэгээд яагаад энэ мөнгө ингээд үлдэв гэдгийг тэгээд дараагийн төсөв хэлэлцэхэд бас үүнийг маш сайн тавьж өгч тэгээд бас гишүүддээ зарцуулах нөхцөлийг нь бүрдүүлж өгөхгүй бол баахан л бичиг баримт шаарддаг тэгээд энэ нь гардаггүй юм шиг байна лээ. 

Тэгээд яг амьдрал дээрээ бол Улсын Их Хурлын гишүүд бол тойрогтоо ажиллана гэдэг бол Улсын Их Хурлынхаа үйл ажиллагааг сурталчилж байна гэсэн л үг. Тэгэхээр энэ төсөвтэй асуудал холбогдолтой асуудлууд дараагийн төсөвт  анхаарна биз. 

Тэгээд эцэст нь энэ хэвлэл мэдээлэлтэй холбогдуулаад Д.Тогтохсүрэн гишүүнтэй санал нэг байгаа юм. Үнэхээр энэ хэвлэлээр гарч байгаа юмыг харахад бол ард иргэд ч гэсэн хэлж байна. Дандаа л нэг шүүмжлэлтэй юмнууд гарч байдаг. Эерэг юмнууд нь ерөөсөө явдаггүй. 

Энэ удаагийн парламент бол онцлог шүү. 65 суудалтай Монгол ардын намын бүлэг байгаа. Энэ бүлгээс гарч байгаа шийдвэр ер нь энэ Улсын Их Хурал  дээр явж байгаа гэдэг бол ойлгомжтой байгаа. Тэгэхээр манай Тамгын газар Тамгын газрын хэвлэл мэдээллийн дарга анхаарах хэрэгтэй байна. Ялангуяа хэвлэл дээр. 

Бид нар энэ Их Хурлаас гарч байгаа тогтоол шийдвэрүүдээ ард иргэддээ хүргэж өгч өөрсдийгөө сурталчлахгүй бол бид нарын үйл ажиллагааг хэн ч мэдэхгүй. Тэгээд зурагт асаахаар л дандаа л сөрөг юм нь гарч байдаг. Үүн дээрээ анхаараарай гэдгийг бол бүр хатуу хэлмээр байна. 

Тэнцвэртэй явуулж болно адаглаад сөргийг нь ч явуулъя, эергийг нь ч явуулъя. Одоо ингээд харахад бол 70, 80 хувь дандаа сөрөг шүүмжлэлтэй хандсан юм явж байдаг. Тэгээд эерэг иргэдийнхээ төлөө улс орныхоо төлөө гэсэн юмнууд нь бол баталж байгаа хууль тогтоомжууд нь бүдэг дарагдаж байдаг. Ийм байдал ажиглагдаад байгаа шүү гэдгийг бас анхааруулж хэлмээр байна.

Тэгээд бид бүгдээрээ шинэ. Ажиллаад удаагүй. Бидэнд бүгдэд нь сурах янзлах юмнууд бол байгаа. Тэгээд дараа жилийн тайлан арай өөр орж ирэх байх гэж харж найдаж байна. Тэгээд амжилт хүсье. Баярлалаа. 

Н.Энхболд: - Баярлалаа. Ц.Цолмон дарга хариулах уу? Төсөвтэй яагаад хэмнэв, юунаас хэмнэгдэв, яагаад зарцуулж болсонгүй вэ? 

Ц.Цолмон: - Түрүүн би хэлсэн. Төсөв бол Улсын Их Хурлын нийт 6 төсөв байдаг. Б.Батзориг гишүүн бол Улсын Их Хурлын гишүүдтэй холбож асуух шиг боллоо. Нийтдээ 716 сая төгрөг хэмнэгдсэн тоотой байгаа. Энэ яагаад хэмнэгдсэн бэ гэхээр энэ Засгийн газрын гишүүнээр ажиллаж байсан ер нь гол хэмнэлт бол юун дээр байна вэ гэхээр Улсын Их Хурлын гишүүн Засгийн газрын гишүүнээр хамтарч ажиллаж байсан хүмүүсийн цалингийн хэмнэлт хамгийн гол үнийн дүнг нь бол авч байгаа. 

Засгийн газрын гишүүнээс ажиллаж гишүүнээр ажиллаж байгаа бол цалингаа бол Улсын Их Хурлын Тамгын газраас бол бодуулж авдаггүй. Түүнээс гадна Улсын Их Хурлын гишүүн маань нийтдээ 4 ажилтантай ажиллаж байгаа. Туслах, зөвлөх, 2 бие төлөөлөгч. 76 гишүүний хувьд бол зарим нь 4 хүнтэйгээ ч ажиллаад байх тохиолдол байхад зарим хүмүүсийн хувьд бол хүнээ туслахаа авахгүй 2 хүнтэй орон тоотой ингээд яваад байдаг ийм тохиолдлууд бол байдаг.

Эсхүл 1 хүн аваад нөгөө хүнээ нөхөж авахгүй бас хагас жил 4, 5 сар болдог юм уу энэ хугацааны цалингийн хэмнэлтүүд бол ингээд хэмнэгдээд нэмэгдээд бол байдаг. 

3-т бол тойрогтоо ажиллах зардал бол нэмэгдэж хэмнэгдсэн бол харагдаж байгаа. Яах вэ зүгээр тухайн үед бол тойрогтоо тэр урд нь гишүүдээр ажиллаж байсан хүмүүс тойрог нь өөрчлөгддөг ч юм уу зарим нь бол улс төрийн тэр тойргоос сонгогдохгүй дээ гэсэн шалтгаанаар байдаг ч юм уу тойрог дээр ажиллах мөнгөнүүд бол нэлээн хэмнэгдсэн ийм байдалтай бол байдаг. 

Ер нь жилийн жилд бол манай төсөв бол харьцангуй бол дандаа хэмнэлттэй гардаг. Үүнийг хэлье.

Ажиллах нөхцөл сайжруулахад анхаараач гээд. Тамгын газрын ажилтнуудын хувьд бол тэр Төрийн байгуулалтын байнгын хорооны тогтоол гараад өнгөрсөн 2016 оны 4 сард шүү дээ. Тодорхой чиглэлүүд өгсөн. Энэ талаар бол бас тодорхой судалгаа хийгдэж байгаа. 

Ер нь цалингийн төрийн захиргааны байгууллагын тэр цалингийн сүлжээнээс салгаж бие даасан байдлаар цалинждаг болгох гэдэг асуудлыг бол бид нар бас дотооддоо яриад үзэхэд бас ярихад амархан боловч яг цаас дээр буулгахад бол бас их түвэгтэй. Мэдээж Төрийн албаны хуульд нэмэлт, өөрчлөлт орж байж энэ асуудал нэг мөр шийдэгдэх байх. 

Өнөөдөр Төрийн албаны хуульд нэмэлт, өөрчлөлт оруулах ажлын хэсэг байгуулагдаж байгаа. Ерөнхийлөгч Төрийн албаны хууль санаачилсан, Улсын Их Хурлын гишүүд бас Төрийн албаны хууль санаачилсан. Ажлын дэд хэсэг байгуулагдахад бол энэ Тамгын газрын ажилчдын цалингийн асуудлыг хуульд ямар хэлбэрээр яаж суулгаж шийдэж болох вэ гэдэг саналыг бол бид нар хүргүүлж ажиллая гэж бодож байна. 

Тэр ажиллах нөхцөл сайжруулах яах вэ бид нар байгаа боломжийнхоо хүрээнд л ажиллаад байгаа. Тэр үнэхээр нөхцөл бол хүнд байгаа. Гишүүдийн анхаарлыг хандуулахад бол энэ парламентын ордны асуудал бол яригдаж байгаа. Ордон маань 1951 онд ашиглалтад орсон. 1971 онд нэмэлт бас блок баригдсан, 1981 онд бас баригдсан. Одоо бол ерөнхийдөө ашиглалтын шаардлага бол хангахгүй байгаа. 

Тэгэхээр Төрийн байгуулалтын байнгын хороо энэ парламентын ордон барих энэ асуудал дээр бол цаашдаа онцгой анхаарал хандуулж бид нарт бас Тамгын газартайгаа нягт ажиллах болов уу гэсэн ийм бодолтой хүсэлттэй байна. 

Бидний хувьд бол бас тодорхой асуудлаар энэ Засгийн газрын Хэрэг эрхлэх газар Шадар сайдтай бас холбогдож бас асуулга тодруулга бол хийж байгаа. Ерөнхийдөө бол бариад л эхлэхэд л бэлэн болсон юм байна лээ. Улсын Их Хурлын зүгээс одоо энэ бүх юм бол хийгдээд дууссан. Засгийн газрын зүгээс ч ер нь хийгдээд дууссан тэгээд мөнгө нь байх юм бол бариад л эхлэхэд бүх юм нь бэлэн болсон юм байна лээ. 

Тэгээд эдийн засгийн нөхцөл байдлаас шалтгаалаад ... /минут дуусав/

Н.Энхболд: - Тэр мөнгийг чинь өөр юманд зарсан байх шүү. Тийм. Н.Цэрэнбат гишүүн. 

Н.Цэрэнбат: - Хэд хэдэн санал байна. 1 дүгээрт чуулганы танхим дахь нөгөө агааржуулалтаа хийхгүй бол одоо дулаарахаар тэгээд хэн хэн нь ажиллах нөхцөл хүндэрсэн байгаа гэдгийг хэлье. 

2 дугаарт энэ Байнгын хороод бүлэг хуралддаг танхимд байгаа тэр голд нь зурагт тавьж дэлгэц харахгүй бол 2 талын ханад байдаг юу чинь бол зарим үед харахад хүндрэлтэй мэдээллүүд нь тодруулж харахад хүндрэлтэй байдгийг бас анхаарч үзэж засаж залруулаасай гэж бодож байна. 

Дараа нь улиралдаа нэг удаа Улсын Их Хурлын гишүүдээсээ нэг саналын хуудас явуулаад нэг ямар ажил хиймээр байна, юу болсон байна гэдэг мэдээлэл авч байвал бид нар уг нь байнга санал тавиад байх биш хуудас өгвөл түүн дээрээ ингэсэн нь дээр тэгсэн дээр гэдгээ бичээд эцэст нь шийдвэр гаргах нь нөгөө Тамгын газар учраас та бүгдийн хэн хэнийхээ ажилд дөхөмтэй байх гэж. 

Дараагийн нэг юм нь Улсын Их Хурлын гишүүдийн урилгаар гадна, дотнын хүмүүс ирдэг. Тэгэхээр бид нар Улсын Их Хурлын Тамгын газар тэр нэг дурсгалын зүйл авдаг. Түүнийг нэг гишүүдээс санал аваад нэг үнийн хувьд бас ялгаатай сонголтын хувьд ялгаатай байвал бас хэн хэндээ хэрэгтэй байх гэж бодож байна. 

Хамгийн сүүлд нь сая гишүүд хэллээ. Энэ Улсын Их Хурал хууль баталж байгаа үйл ажиллаагааг сурталчлахад Улсын Их Хурлын Тамгын газрын хэвлэл мэдээллийн алба бол ажлын хэсэгт орсон гишүүдээс ингээд тухайлан ярилцлага авч Улсын Их Хурлын цагаар яриулж байх хэрэгтэй байна. Тэгэхгүй бол сая гишүүдийн хэлээд зарим нь уншаагүй, зарим нь дутуу мэдээлэлтэй тэгээд л сенсацилаад л байдаг тэгээд л 76 гишүүд Их Хурал тэр чигтээ буруутай юм шиг ойлголт их яваад байгаа учраас бас үүн дээр анхаараарай гэсэн саналтай байна. Баярлалаа.

Н.Энхболд: - Баярлалаа. Би нэг товчхон 2, 3-хан юм хэлье. Яах вэ Тамгын газар бололцооныхоо хэмжээнд би бол сайн ажиллаж байгаа гэж бодож байгаа. Нэг бас тэмдэглүүштэй зүйл бол энэ манай Тамгын газрын удирдлагын хэмжээндээ бол бас сүрхий гар нийлсэн эв нэгдэлтэй нэг зорилготой ажиллаж байгаа нь бол өөрөө Тамгын газрын ажлыг гайгүй сайн ингээд явуулж байхад бол их хэрэгтэй суурь дэвсгэр нь болж байгаа болов уу гэж бодож байгаа. 

Ганц хоёрхон асуулт байна. Гишүүдээс ямар нэгэн санал гомдлууд ирсэн тэр нь хэрэгжээгүй ийм тохиолдлууд байна уу үгүй юу? Үүн дээр нэг хариулт өгөөч. Туслах, зөвлөхүүдтэй ажиллах тал дээр юу хийсэн бэ? Цаашдаа яамаар байна вэ? Үүн дээр санал байвал хэлмээр байна. Эд нар бол бас нэг тийм дундын улс төрийн албан тушаалтан гээд ярьдаг дунд нь юм юмнаас хоцроод үлддэг яг Тамгын газрын ажилтан юм уу гэхээр бас нэг тийм биш. Тэгсэн мөртөө түүнээс дутахгүй ажил ингээд хийлцэх гээд яваад оролдоод байдаг. 

Энэ гишүүдийн туслах, зөвлөхүүд Тамгын газрын ажилтнуудын хоорондын ажлын уялдаа холбоог хангаж байх энэ тал дээр бас их анхаарах хэрэгтэй. Тэдэндээ туслалцаа дэмжлэг үзүүлж байх асуудал. Тэр чинь төрийн ажлын туршлагаар маруухан ч хүмүүс байна, шинэ ч хүмүүс байна янз бүр л байдаг. Тэгэхээр үүн дээр нэг анхаарах хэрэгтэй шүү гэдгийг хэлэх хэрэгтэй байна. 

Би бас нэлээн дээрээс бид нар яриад байгаа. Энэ Хуралдааны дэгийн тухай хуульд ямар нэмэлт, өөрчлөлтүүд оруулбал энэ хурлыг их үр дүнтэй зөв явуулдаг болох талын арга хэмжээ авч болохоор байна вэ үүн дээр бас Тамгын газрыг би анхаарч байгаарай гэсэн энэ талаар хийсэн судалгаа юмнууд байна уу?

Сая ирц гээд баахан юм болоод давхар кноп дарлаа энэ тэр буюу бас хэд хэдэн улсын хуралдааны дэгийг ингээд үзлээ л дээ Филиппин байна, Япон байна, Герман байна. Тэгэхэд түүн дээр бол жишээ нь манайх шиг ийм цаг алдаад есөн шийдийн юм хамж яриад бөөсний онигоо шиг микрофон авангуутаа нэг юмаа дахин яриад юу ч байсан ганцхан л юм ярьж байдаг гэх мэт юмнуудыг зогсоодог. Дэс дараатай арга хэмжээ авдаг. Хурлаа үр дүнтэй явуулдаг, цаг хэмнэдэг ийм зүйлүүд байх юм байна лээ. 

Тэр бол ардчилсан орнуудын парламентад байдаг хэвийн л хэм хэмжээнд л. Энэ талын юм дээр бас анхаарч манай Тамгын газар бидэнд санал болгомоор байгаа юм. Энэ талаар хийж байгаа албан ёсоор судалсан зүйлүүд байна уу гэдгийг асууя. Ингээд ерөнхийдөө бол нэг тогтоол гаргая гэж бодож байна. Саяын гишүүдийн гаргасан саналуудыг давхардсан саналуудаас харахад. 

Жишээ нь хэвлэл мэдээллийн алба маань бас гишүүдээс шалтгаалдаг юм би очоод нэг ярилцлага өгөөч гэхээр за гэж байгаад тэгээд алга болдог ч юм уу. Тэгэхээр үүнийг бас намын бүлгүүдээр нь дамжуулаад Байнгын хороо чуулган дээр ярьсан асуудлуудынхаа гол мөн чанарын талаар нь заавал та нар гишүүнээрээ ярилцлага өгүүлж байгаач гэдэг үүрэгжүүлэх барих талын юмыг Тамгын газар, Байнгын хороодын удирдлагууд ингээд хамтраад хийж болно. 

Үүн дээр бас С.Батбаатар дарга цаашдаа анхаарна биз дээ. Тэгээд энэ агааржуулалтын асуудлыг нээрээ нэг яаж ийж байгаад шийдэхгүй бол одоо энэ зун чинь өнөөдөр маргааш гэхэд 31, 32 байна. Яваандаа ингээд танхимд суухад бол маш хэцүү болоод ирдэг. Үүн дээр ямар арга байна үүнийг бас нэг анхаараарай. 

Ер нь цаашдаа Төрийн албаны хууль бусад хуулиараа зохицуулах нэг зүйл бол энэ гишүүдийн төсвийг өөрсдөд нь өгөөд л үүнийгээ дотор нь өөрсдөө тэгээд яг хэрэгтэй юмдаа зарцуулж байя тийм ээ? Тодорхой хэмжээгээр уян хатан байдаг. Машины зардал дуусвал өөр юмнаас аваад хэрэглэдэг ч юм уу тийм ээ, орон нутгийн зардал дуусвал бусад зардлаасаа ингээд гүйлгээд нэгэнт л тэр хүнд өөрт нь энэ хэмжээнд улс төрийнхөө үйл ажиллагааг явуул гээд өгсөн бол хувьдаа аваад идэх нь гайгүй болов уу гэж бодож байна. 

Тэнд бас тийм уян хатан байх зохицуулалт юу хэрэгтэй байна. Шаардлагатай гэвэл хуулийн өөрчлөлт Тамгын газрын зүгээс. Манай Их Хурал бол онцлог байхгүй юу. Үүн дээр бас санал байвал бид нарт өгөөрэй. Авч ярилцаж хэлэлцэж болно шүү гэсэн ийм зүйлүүд байна. 

Ц.Цолмон: - Н.Энхболд гишүүний асуултад хариулъя. Гишүүдээс одоогоор санал гомдол тавиад тэр нь айхавтар шийдэгдээгүй ийм асуудлууд бол байхгүй. 

Нэг л асуудал байгаа шийдэгддэггүй. Өрөөний асуудал. Үнэхээр Ордны асуудал хүнд байгаа. Үүн дээр ингээд Төрийн байгуулалтын байнгын хороотой ингээд хамтарч ажиллахгүй бол үндсэндээ манай энэ төрийн бүх өндөр дээд шатны байгууллага, бүх төрийн өндөр албан тушаалтнууд Ордонд ажиллаж байна. Мэргэжлийн хяналтын байгууллагаас энд байж болохгүй гээд удаа дараа акт тавиад байдаг. 

Одоо өрөөний асуудал маш хүнд байна. Төрийн парламентын ордон барих асуудал дээр Засагтай бол зөндөө ярьсан. Үүн дээр бол онцгой анхаарч ажиллаасай л гэж бодож байна.

Туслах, гишүүдийн туслах, зөвлөхүүдийн хувьд асуудал байхгүй дээ. Энэ манай хэлтсийн дарга нэгжийн дарга нар байж байна. Гишүүдийн туслах, зөвлөхүүдийн хувьд бол ажилд ороход нь тодорхой хэмжээний сургалт хийдэг. Яах вэ ерөнхийдөө манайхан тэгээд л хүн нь өөрсдөө гүйж яваад тэгээд ингээд сураад авдаг хүмүүс чинь ер н тэр нь болохгүй байна, асуудал нь шийдэгдэхгүй байна гэсэн гомдол бол над дээр нэг ч удаа бол орж ирж байгаагүй.

Агааржуулалтын асуудлаа бид нар анхааръя. Бид нар судлаад үзье. Ер нь боломж бололцоо нь хэр байдаг юм бол. Тэгэхээр Улсын Их Хурал Засгийн газрын Хэрэг эрхлэх газрын харьяа байдаг Төрийн ордны засвар үйлчилгээний газартай илүү хандах тэр боломж бололцоо, техникийн боломж бололцоог судлах асуудал яригдах байх. Үүн дээр бид нар онцгой анхаарч ажиллая. Гишүүд үүн дээр санал гаргаж байна. 

Гишүүдийн төсвийн хувьд бол Улсын Их Хурлын хуульд 6 төсөвтэй. Захиран зарцуулдаг хүн нь би. Захирамж бичээд байдаг. Бид нар яг энэ таны хэлсэн асуудлаар бол судалгаа хийж үзсэн. Үндсэндээ ямар ч утгагүй байгаа байхгүй юу. Би энд тэнд нь шийдээд л гишүүдийн төсвийг мэдээд л зарцуулаад байгаа юм шиг зураад л байдаг. 

Энэ бол ер нь бол илүү ажил. Гишүүдийн төсвийг бол гишүүдэд нь өөрт нь Байнгын хороодын гишүүд бол Байнгын хорооны даргад ингээд бол хуваарилах нь бол ерөөсөө 100 хувь үүн дээр бол 100 хувь санал нийлж байна. Яг хуулийн, тийм яах вэ ерөнхий менежер гээд би захирамж дээр гарын үсгээ зурдаг. 

Тэгэхээр үүн дээр өөрчлөлт гэхээр сайн мэдэж байгаа. Улсын Их Хурлын тухай хууль дээр заавал өөрчлөлт орж байж л энэ асуудал нэг тийшээ явах байх. Тийм. Болохгүй тэр Улсын Их Хурлын тухай хууль дээр ийм төсөвтэй байна, төсвийг нь болохоор ингэж зарцуулна гээд хуулийн заалттай байгаад байгаа. Үүн дээр бид нар манай Хууль, эрх зүйн хэлтэс анхаарч ажиллая. Бид нар үүн дээр бол 100 хувь Н.Энхболд даргатай бол санал нэг байна.

Дэгийн хууль дээр бид нар судалгаа хийж байгаа. Байнга хийж явдаг. Тэгээд л ер нь олон жилийн хугацаанд ингээд засаад сайжруулаад явдаг. Тэгээд л болохгүй юмнууд гарч ирээд байдаг. Засаад сайжруулаад явдаг. Болохгүй юм хойно хойноосоо гарч ирээд байдаг. Ийм л байгаа. 

Одоо бид нар бол ерөнхийдөө засаж сайжруулах чиглэлээр хуулийн төсөл хийгээд бэлэн болгосон байгаа. Ерөнхийдөө даргаас Энхболд даргаас чиглэл аваад ер нь нэг шинэчлээд үзвэл яасан юм бэ, бүхэлд нь өөрчлөх гээд үзвэл яасан юм бэ гэсэн чиглэл Энхболд дарга өгсөн байна лээ. Тэр хүрээнд бол бид нар нарийвчилсан судалгаанууд хийгээд эхэлсэн байгаа. Ийм байна. Баярлалаа. 

Н.Энхболд: - Баярлалаа. Үг асуулт 2 хамт явсан байгаа. Энэ Д.Оюунхорол гишүүнийг бас нөгөө хурал дээрээс дуудаад аваад ирсэн юм. Тэгэхээр тогтоол гаргана. Гишүүдээс гарч байгаа саналуудыг тусгаад Байнгын хорооноос нэг тогтоол гаргаад чиглэл өгье. Сая орсон зүйлүүдийг бүгдийг нь үзье. 

Бичээд өгчих Г.Занданшатар гишүүнээ. Яаралтай юм. Энэ асуудлыг хэлэлцэж дууслаа. Тогтоол гарна  ажиллагааны чиглэл өгнө. Амжилт хүсье, муугүй ажиллаж байгаа гэж Байнгын хороо үзэж байна. Нэгдсэн чуулганаар оруулах шаардлагагүй гэж бодож байна. Энэ шатандаа ингээд ярья. Саналуудыг аваад тогтоолд тусгана. Тогтоол гаргая гэдгээр санал, тогтоол гаргана гэдгээр санал хураалт явуулъя. Санал хураалт. Орохгүй. 

10 гишүүн санал хураалтад оролцож 1 гишүүн татгалзаж 90.0 хувиар тогтоолын төслийг дэмжлээ. Баярлалаа. 

2 дахь асуудалдаа оръё. Түрүүн дараалал нь өөр байсан. Гэхдээ одоо Д.Оюунхорол гишүүн бас өөр Байнгын хороон дээр яаралтай дуудагдаад байгаа учраас Ард нийтийн санал асуулгын тухай хуульд нэмэлт, өөрчлөлт оруулах тухай хуулийн төслийн талаар танилцуулгыг сайд Д.Оюунхорол хийнэ. Засгийн газраас өргөн мэдүүлсэн, яаралтай дэгээр хэлэлцэх ийм хууль байгаа. 

Д.Оюунхорол: - Байнгын хорооны дарга, эрхэм гишүүд ээ,

Улсын Их Хурлын 2016 оны 45 дугаар тогтоолоор баталсан “Засгийн газрын 2016-2020 оны үйл ажиллагааны хөтөлбөр”-т эрх мэдлийн харилцан хяналттай, тогтвортой, хариуцлагатай төрийг бий болгохын төлөө Үндсэн хуулийн нэмэлт, өөрчлөлтийг өнөөгийн хэрэгцээ, шаардлагыг харгалзан ард түмнээсээ асууж шийдвэрлэх зорилтыг тусгасан.

Засгийн газраас Үндсэн хуульд нэмэлт, өөрчлөлт оруулах эсэхийг судлах, санал, дүгнэлт боловсруулах үүрэг бүхий Үндсэн хуулийн асуудлаар мэргэшсэн эрдэмтэн судлаачдаас бүрдсэн ажлын хэсгийг байгуулан 21 аймаг, нийслэлд судалгаа явуулж хэлэлцүүлэг зохион байгуулж санал дүгнэлтээ гаргасан байна.
Эдгээр санал, дүгнэлтүүдийг үндэслэн Улсын Их Хурлаас Монгол Улсын Үндсэн хуульд нэмэлт, өөрчлөлт оруулах асуудлаар анхдугаар зөвлөлдөх санал асуулга явуулах, Зөвлөлдөх зөвлөлийг байгуулах тухай тогтоолыг баталж, анхдугаар зөвлөлдөх санал асуулгыг 4 дүгээр сарын 29, 30-ны өдрүүдэд зохион байгуулсан болно.
Анхдугаар зөвлөлдөх санал асуулга болон зөвлөлдөх уулзалтыг үг дүн үндэслэн Зөвлөлдөх зөвлөлөөс Улсын Их Хуралд зөвлөмжийг хүргүүлсэн бөгөөд уг зөвлөмжид дурдсанаар иргэд Үндсэн хуульд тодорхой асуудал, чиглэлээр нэмэлт, өөрчлөлт оруулахыг дэмжсэн болно. Иймд цаашид Үндсэн хуульд нэмэлт, өөрчлөлт оруулах асуудлыг ард нийтийн санал асуулгаар шийдвэрлэх нь зүйтэй гэж үзэж байна. 
Ард нийтийн санал асуулгын тухай хуулийн 4.2-т “Монгол Улсын Үндсэн хуульд нэмэлт, өөрчлөлт оруулах асуудлаар санал асуулга явуулж болно” гэж, 7.7-д “санал асуулгыг Улсын Их Хурлын, Ерөнхийлөгчийн болон аймаг, нийслэл, сум, дүүргийн иргэдийн Төлөөлөгчдийн Хурлын сонгуультай хамтатган явуулах бол Сонгуулийн тухай хуульд заасны дагуу санал асуулгыг санал авах өдрөөс  65-аас доошгүй хоногийн өмнө товлон зарлана” гэж санал асуулгыг товлон зарлах хугацааг тогтоосон байна. 
Улсын Их Хурлын 2017 оны 13 дугаар тогтоолоор Монгол Улсын Ерөнхийлөгчийн 2017 оны ээлжит сонгуулийг 6 дугаар сарын 26-ны өдөр явуулахаар тогтоосон бөгөөд товлосон хугацаа хүртэл 40 хоног үлдэж байна. 
Монгол Улсын Үндсэн хуульд нэмэлт, өөрчлөлт оруулах асуудлаар зөвлөлдөх санал асуулгын үр дүн гарсан зөвлөмжийг олон нийтэд хүргэх сурталчлах ажлыг зохион байгуулах Үндсэн хуульд нэмэлт, өөрчлөлт оруулах талаар ард нийтийн санал асуулгыг явуулахад төсвөөс 30 орчим тэрбум төгрөгийн хөрөнгө шаардагдах тооцоо гарсан бөгөөд Үндсэн хуульд нэмэлт, өөрчлөлт оруулах асуудлыг иргэд дэмжсэн тул улс орны эдийн засаг хүндрэлтэй байгаа өнөөгийн нөхцөлд ард нийтийн санал асуулгыг зардал багатайгаар улсын төсөвт хүндрэл учруулахгүй байдлаар зохион байгуулах шаардлагатай байна. 

Иймд Улсын Үндсэн хуульд нэмэлт, өөрчлөлт оруулах ард нийтийн санал асуулгын Монгол Улсын Ерөнхийлөгчийн 2017 оны ээлжит сонгуультай хамтатган явуулах нь зүйтэй гэж үзсэний үндсэн дээр Ард нийтийн санал асуулгын тухай хуулийн 7.7 дахь хэсгийн санал асуулгын сонгуулийн санал авах өдрөөс 65-аас доошгүй өмнө товлон зарлана гэснийг 21-ээс доошгүй хоногийн өмнө товлон зарлана гэж өөрчлөхөөр уг хуульд өөрчлөлт оруулах тухай хуулийн төслийг боловсруулан Улсын Их Хуралд өргөн мэдүүлсэн билээ. 

Хуулийн төслийг хэлэлцэн шийдвэрлэж өгөхийн хүсье. Анхаарал хандуулсанд баярлалаа.  

Н.Энхболд: - Д.Оюунхорол сайдад баярлалаа. Төсөлтэй холбогдуулаад асуух, үг хэлэх гишүүн байна уу? Д.Тогтохсүрэн гишүүн. 

Д.Тогтохсүрэн: - Ажлын хэсгээс нэг зүйлийг тодруулъя. Хуулийн төслийг үндсэнд нь дэмжиж байгаа юм. Энэ хуулийн төслөөр бол хугацааг нь 65 хоног байсныг 21 хоног болгоё гэсэн хуулийн төсөл байгаа юм. 

Би хуулийн төслийн хавсралтаар орж ирсэн төсвийн зардалтай холбоотой 2 зүйлийг тодруулъя гэж бодож байгаа юм. 

1 дүгээрт энэ 9 тэрбум 252 сая төгрөг зарцуулна гэж заасан байгаа юм. Тэгэхээр энэ зардал одоо энэ Ерөнхийлөгчийн сонгуультай хамтатган явахад л гарах зардал юм байна гэж ойлгож байна уу эсхүл Ерөнхийлөгчийн сонгуулиас тусдаа явагдах зардал гэж ойлгож байна уу 1 дүгээрт.

2 дугаарт Ерөнхийлөгчийн сонгуультай хамтатгаж явуулахад энэ Үндсэн хуулийн санал асуулгыг бодвол энэ нөгөө сонгуулийн автоматжуулах системээр явах болов уу гэж бодоод байгаа юм. Тэгэхээр одоо манайд байгаа энэ хар машин маань бидний нэрлэдгээр хүрэлцээ байгаа юу боломж байгаа юу гэсэн ийм 2 зүйлийг асууя. 

Н.Энхболд: - Баярлалаа. Ажлын хэсэгт Засгийн газрын Хэрэг эрхлэх газрын Хууль, эрх зүйн газрын дарга П.Ариунболд, Сангийн яамны Төсвийн зарлагын хэлтсийн дарга О.Хуягцогт нар оролцож байгаа. Хэн хариулах вэ эхний асуултад, дараагийн асуултад би хариулъя. Микрофондоо хэлээрэй албан тушаал нэрээ. 1 дүгээр микрофон өгөөрэй. 

О.Хуягцогт: - Төсвийн зарлагын хэлтсийн дарга О.Хуягцогт Д.Тогтохсүрэн гишүүний асуултад хариулъя. Хуулийн төслийн танилцуулгад дурдсан 9.2 тэрбум төгрөг бол өнгөрсөн оны 10 сарын үед хийгдсэн тооцоолол байна лээ. Гэхдээ энэ нь бол дангаараа одоо энэ санал асуулгыг явуулахыг шаардагдах ийм зардал байна гэсэн ийм мэдээлэл байгаа. 

Үүн дээр бол нийт зардлын бол 25 хувь нь бол санал асуулгын хуудас хэвлэх, хүргэх энэ нь 2.3 тэрбум, бусад зардлууд нь бол Сонгуулийн хорооны гишүүдийн урамшуулал тэр хоолны зардал бол нийтдээ 30 орчим хувь 2.5 тэрбум, автоматжуулсан системийг ашиглахад 1.5 тэрбум гээд гол зардлууд энэ зардал дээр байсан. Тэгэхээр үүнийг хамтатгаад явуулахаар бол энэ зардлууд дээр хэмнэлт гарна гэсэн ийм төсөөлөлтэй байгаа. 

Тэр машины хүрэлцээний талаар бол бид нарт мэдээлэл алга. Үүнийг хэрхэн явуулах чиглэл гарсан тохиолдолд энэ зардлыг нарийвчлаад ингээд гаргах боломжтой. 9.2 бол буурах нэлээн буурах боломжтой гэж үзэж байгаа. 

Н.Энхболд: - Баярлалаа. Сонгуулийн ерөнхий хороотой энэ талаар ярилцсан. Тэгээд тэндээс бол хэрэв аль ч тохиолдолд машинаараа тоолно. Ерөнхийлөгчийн сонгуультай хамт явсан ч нэг тал дээр нэр дэвшигчдийн нөгөө тал дээр асуултууд машинаар нэг яваад уншуулах ийм боломжтой гэсэн. 

Үгүй энэ дотроо л явна. Машин нь уншаад л явна. Байхгүй хамт явуулж болно гээд бичсэн тоолохдоо тэр машинаараа нэг талынхаараа нөгөө нэр дэвшигчийнхээ тоог гаргаад нөгөө талаараа асуултыг нь тийм, үгүй гэсэн юмнуудыг нь гаргаад явах юм байна лээ. Тоо хүрэлцээний хувьд бол бололцооны яг санал авах хэсгүүд ингээд болох юм байна лээ. 

Асуулт, санал дууслаа. Одоо санал хураалт явуулъя. Ард нийтийн санал асуулгын тухай хуульд өөрчлөлт оруулах тухай хуулийн төслийн үзэл баримтлалын чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя. Санал хураалт. 

Санал 100 хувиар дэмжигдлээ. Тэгэхээр бид нар нэгдсэн чуулган дээр танилцуулах ёстой. Б.Батзориг гишүүн танилцуулах уу нэгдсэн чуулган дээр Байнгын хорооны санал, дүгнэлтийг. Ер нь бол яах вэ Байнгын хороогоор бид нар хэлэлцээд байж байя. Тэгээд чуулганы нэгдсэн хуралдаанаар хэзээ оролцуулах вэ гэдэг бол бас энэ үйл явцынхаа нөхцөл байдалтай уялдаж шийдэх болно. Ямар ч байсан Байнгын хороогоор энэ асуудал дэмжигдлээ.

Дараагийн асуудалдаа оръё. Үүний түрүүн Улсын Их Хурлын даргын захирамжаар Төрийн албаны тухай хуулийн шинэчилсэн найруулга, Төрийн албаны тухай хуульд нэмэлт, өөрчлөлт оруулах тухай хуулийн төслүүдийг хамтатган хэлэлцэхээр шийдээд даргын захирамжаар ажлын хэсэг гарсан байгаа. 9 хүний бүрэлдэхүүнтэй ажлын хэсэг Байнгын хорооноос бид нар ажлын дэд хэсгийг нь байгуулж өгөх ёстой. Тогтоолын төсөл би танилцуулъя. 

“Ажлын дэд хэсэг байгуулах тухай” 

Монгол Улсын Их Хурлын тухай хуулийн 21 дүгээр зүйлийн 21.5 дахь хэсэг, 33 дугаар зүйлийн 33.11 дэх хэсгийг үндэслэн Төрийн байгуулалтын байнгын хорооноос тогтоох нь: 

Монгол Улсын Ерөнхийлөгчөөс 2016 оны 12 сарын 26-ны өдөр өргөн мэдүүлсэн мөн Улсын Их Хурлын гишүүн Д.Тогтохсүрэн нарын 12 гишүүн 2017 оны 2 сарын 10-ны өдөр өргөн мэдүүлсэн Төрийн албаны тухай хуулийн шинэчилсэн найруулгын төсөл болон Төрийн албаны тухай хуульд нэмэлт, өөрчлөлт оруулах тухай хуулийн төслүүдийг нэгтгэн Байнгын хорооны болон нэгдсэн хуралдааны хэлэлцүүлэгт бэлтгэхэд мэргэжил арга зүйн туслалцаа үзүүлэх үүрэг бүхий ажлын дэд хэсгийг дараахь бүрэлдэхүүнтэйгээр байгуулсугай гээд. 

Дэд хэсгийн ахлагчаар Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, гишүүдэд Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Засгийн газрын Хэрэг эрхлэх газрын Тэргүүн дэд дарга Ш.Солонго, Хууль зүй, дотоод хэргийн яамны төрийн нарийн бичгийн дарга Г.Баясгалан, Хөдөлмөр, нийгмийн хамгааллын яамны Хөдөлмөрийн харилцааны бодлогын хэрэгжилтийг зохицуулах газрын дарга Б.Алимаа, Төрийн албаны зөвлөлийн дарга Б.Цогоо, Төрийн албаны зөвлөлийн гишүүн Б.Баатарзориг, Төрийн албаны зөвлөлийн гишүүн С.Цэдэндамба нар Төрийн албаны зөвлөлийн ажлын албаны дарга Д.Баатарсайхан, Төрийн албаны зөвлөлийн гишүүн байсан Н.Чадраабал гуай, мөн Хууль зүйн үндэсний хүрээлэнгийн эрдэмтэн, нарийн бичгийн дарга Д.Зүмбэрэллхам, Нийслэлийн Засаг даргын ахлах зөвлөх Д.Мөнх-Эрдэнэ, Нийслэл дэх Захиргааны хэргийн анхан шатны шүүхийн шүүгч н.Оюунгэрэл, Улсын Их Хурлын Тамгын газрын Хууль, эрх зүйн хэлтсийн Эрх зүйн шинжилгээний албаны ахлах зөвлөх Я.Хишигт, Төрийн байгуулалтын байнгын хорооны ажлын албаны зөвлөх Б.Батдэлгэр, мөн манай Байнгын хорооны ажлын албаны референт О.Нарантуяа нар орж байгаа. 

2 дугаарт Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.6.2-т заасныг үндэслэн шаардлагатай гэж үзвэл бусад судлаачид болон холбогдох мэргэжилтнүүдийг ажилдаа татан оролцуулахыг ажлын хэсгийн ахлагчид зөвшөөрсүгэй гэсэн ийм тогтоол байгаа. 

Яагаад 2 дахь заалт орж байна гэхээр бас явц дунд оръё ажиллая саналаа нэмэрлэе гэсэн хүмүүс гараад ирнэ. Тэгэхээ ямар ч байсан эхний ээлжид дэд хэсгээ байгуулаад энэ 2 дахь заалтаа ашиглаад явах бололцоотой. 

Өчигдөр бол ажлын хэсэг хуралдсан. Мөн ажлын дэд хэсэгт орохоор санал солилцоод зөвшилцсөн улсуудтайгаа, хамтарч хуралдаад бид нар эхний ажлуудаа ингээд эхлүүлээд явж байгаа. Ийм ажлын дэд хэсгийн тухай санал байна. Тогтоолтой холбогдуулж асуух, санал хэлэх гишүүд байна уу? Алга уу? Байхгүй бол санал хураалт явуулъя. Их Хурлын Байнгын хорооны тогтоол саяын уншиж танилцуулсан үүнийг баталъя гэсэн санал хураалт явуулъя. Санал хураалт. 

10 гишүүн оролцож 9 дэмжиж 90.0 хувиар Байнгын хорооны тогтоол батлагдлаа. Ингээд Л.Өлзийсайхан зөвлөх ажлын хэсгээ цуглуулаад тэгээд Д.Тогтохсүрэн гишүүнтэйгээ хамтраад энэ удаа ажиллана даа. Маргааш, өнөөдрийн хуралдаан дууслаа. Гишүүдэд баярлалаа.

Маргааш 11 цагаас Ардчилсан намын бүлгээс Төрийн албаны хуультай холбоотойгоор ярилцлага зохион байгуулж байгаа юм байна лээ. Гишүүдийгээ бас энэ тийм, яах вэ хэлэлцүүлэг маягийн юм. Хэлэлцүүлэг ярилцлага тийм. Тэдний шугамаар. Тэгэхээр манай бололцоо гишүүд тэр ажилд бас идэвхтэй оролцохыг урьж байна. Албан ёсоор бүлгийн зүгээс урилга ирүүлсэн юм. Баярлалаа гишүүддээ. 

Дууны бичлэгээс буулгасан:

